Y Geni
[Cofiwch addasu’r eirfa i siwtio’ch ardal leol. Mae croeso i chi rannu’r gwaith yn wahanol i’r hyn sydd wedi ei osod isod. ]
· Ges i fy ngeni yn yr Ysbyty ..................
· Ges i fy ngeni yn ............................

· Ganwyd Iesu mewn stabl ym Methlehem, Jwdea.

· Ges i dedi bach del iawn yn anrheg.

· Ges i ratl a dymi!

· Aur, thus a myrr gafodd Iesu.

· Mae mam yn dweud i’r teulu i gyd ddod i ngweld i – teidiau a neiniau, antis ac yncls, cefndryd a ch’nitherod, a phobl drws nesa!

· Mae mam yn dweud yr un peth amdana i – daeth llond y lle o fisitors i ngweld i – y babi bach dela’ welsoch chi erioed!

· Bugeiliaid aeth i weld Iesu. Gadawson nhw eu defaid a rhuthro i Fethlehem i’w weld. Aeth gwŷr doeth o’r dwyrain i’w weld o hefyd. Ac fe blygon nhw ar eu gliniau a’i addoli.

· Does na neb wedi plygu ar ei gliniau i fy addoli i!

· Na fi chwaith!

· Roedd Iesu’n fabi sbesial iawn. Duw oedd ei dad a Mair oedd ei fam. Cafodd enw arbennig hefyd sef Immanuel, sy’n golygu “Mae Duw gyda ni.”
·  Dyma adnodau o’r Beibl, o lyfr Eseia, sy’n sôn am Iesu,
Achos mae plentyn wedi cael ei eni i ni; mab wedi cael ei roi i ni.

Bydd e'n cael y cyfrifoldeb o lywodraethu. 
A bydd yn cael ei alw yn “Strategydd rhyfeddol, y Duw sy'n arwr, Tad yr oesoedd, Tywysog heddwch. (Eseia 9:6)
· Nid babi cyffredin gafodd ei eni yn y stabl ym Methlehem.

· Roedd Iesu’n Dduw ac yn ddyn. Iesu ydy Tywysog Heddwch.

· Daeth i’r byd i ni gael heddwch hefo Duw, ac i ni gael deall be sy raid ei wneud i gael byw mewn heddwch gyda’n gilydd.

· Y baban Iesu sy’n dangos cariad Duw i’r byd. 

· Gwir neges y Nadolig ydy’r neges roddodd yr angylion wrth y bugeiliaid:

Peidiwch bod ofn. Mae gen i newyddion da i chi! Newyddion fydd yn gwneud pobl ym mhobman yn llawen iawn.  Mae eich Achubwr wedi cael ei eni heddiw, yn Bethlehem (tref y Brenin Dafydd). Ie, y Meseia! Yr Arglwydd! Dyma sut byddwch chi'n ei nabod e: Dewch o hyd iddo yn fabi bach wedi ei lapio mewn cadachau ac yn gorwedd mewn cafn bwydo anifeiliaid.” [Luc 2:10-12]
· Gobeithio y gwnawn ni gofio am eni’r baban Iesu y Nadolig hwn.
Gweddïwn:  Cyd-weddïwn Weddi’r Arglwydd, Ein Tad......

Neu

Gweddïwn:  Ein Tad, diolch i ti am y Nadolig cyntaf. Diolch am eni Tywysog Heddwch i’r byd. Diolch am ddangos dy gariad wrth yrru dy unig fab i fyw ar y ddaear fel dyn cyffredin. Helpa ni i gofio am Iesu y Nadolig hwn. Amen.

